
SKO‘CHMAS MULK 

BOZORINI BAHOLASHNING 
INSTITUTSIONAL ASOSLARI

Ishonqulov Nizamjon Fayzullayevich
Iqtisodiyot fanlari nomzodi,

Toshkent Kimyo xalqaro universiteti dotsenti

Annotatsiya: Maqolada O‘zbekistonda ko‘chmas mulk bozorini baholashning institutsional asoslari aks ettirilgan. Jum-
ladan, raqamli iqtisodiyot sharoitida ko‘chmas mulk bozorini baholash faoliyatida IT texnologiyalari va sun’iy intellek-
tdan foydalanish, baholash faoliyatini tartibga solish mexanizmi, baholash faoliyatining subyektlari va tartibga solishning 
asosiy instrumentlari ko‘rib chiqilgan.

Kalit so‘zlar: ko‘chmas mulk, baholash, ko‘chmas mulk bozorini baholash, raqamli iqtisodiyot, mexanizm, tartibga solish 
mexanizmi, tartibga solish instrumentlari, baholash faoliyatining subyektlari.
Abstract: The article reflects the institutional basis of real estate market evaluation in Uzbekistan. In particular, the use of 
IT technologies and artificial intelligence in the evaluation of the real estate market in the conditions of the digital economy, 
the mechanism of regulation of evaluation activities, the subjects of evaluation activities and the main instruments of 
regulation were considered.

Key words: real estate, evaluation, real estate market evaluation, digital economy, mechanism, regulatory mechanism, 
regulatory instruments, subjects of evaluation activity.
Аннотация: В статье отражены институциональные основы оценки рынка недвижимости в Узбекистане. В част-
ности, были рассмотрены вопросы использования IT-технологий и искусственного интеллекта при оценке рынка 
недвижимости в условиях цифровой экономики, механизм регулирования оценочной деятельности, субъекты 
оценочной деятельности и основные инструменты регулирования.

Ключевые слова: недвижимость, оценка, оценка рынка недвижимости, цифровая экономика, механизм, механизм 
регулирования, инструменты регулирования, субъекты оценочной деятельности.

K I R I S H
Jahonda ko‘chmas mulk bozorini rivojlantirish, ko‘chmas mulkni baholash amaliyotini bozor iqtisodiyoti 

shartlariga ko‘ra takomillashtirish bo‘yicha ilmiy izlanishlarga e’tibor qaratilmoqda. Raqamli iqtisodiyot sharoitida 
ko‘chmas mulk bozorini baholash faoliyatida IT texnologiyalari va sun’iy intellektdan foydalanish, ko‘chmas 
mulkni baholash jarayonida shaffoflikni ta’minlash borasida ilmiy tadqiqotlar olib borilmoqda. Lekin ko‘chmas 
mulkni qiyosiy yondashuv asosida baholashda solishtiriladigan elementlar bo‘yicha yagona ma’lumotlarni 
to‘plash zarurligi, investitsiya maqsadlari uchun ko‘chmas mulkni baholashda pul oqimlarini diskontlash uchun 
kapitallashtirish stavkasini hisoblash, baholash yondashuvlari bo‘yicha vazni koeffitsiyentlari bo‘yicha ustuvorlik 
berishning uslubiy jihatlarini takomillashtirish ilmiy tadqiqotlarda yetarlicha tadqiq etilmagan.

O‘zbekistonda ko‘chmas mulkni baholash orqali mulkning haqiqiy bozor qiymatini aniqlash, ko‘chmas 
mulkka bo‘lgan qonuniy huquq-manfaatlarni himoya qilish maqsadida ko‘chmas mulkning bozor qiymatini 
baholash, ko‘chmas mulkni baholash xizmatlari bozorida professonal ishtirokchilar ishtirokini kengaytirishga 
e’tibor qaratilmoqda. Respublikada “xususiy mulk daxlsizligi va tadbirkorlik faoliyati erkinligini kafolatlash borasi-
dagi institutsional va ma’muriy islohotlarni davom ettirish hamda bu borada qonun ustuvorligini ta’minlash” [1] 
vazifalari belgilab berilgan. Mazkur vazifa ijrosini ta’minlashda ko‘chmas mulkning haqiqiy adolatli qiymatini 
aniqlash, ko‘chmas mulk obyektlari bo‘yicha tuzilmagan bitimlar bo‘yicha yagona ma’lumotlar bazasini shakl-
lantirish, xorijiy tajribalar asosida ko‘chmas mulkning kadastr qiymatini aniqlash asosida mulkni soliqqa tortish 
amaliyotini takomillashtirish, baholashning xalqaro standartlarini mulkni baholash yagona milliy standartlariga 
moslashtirish kabilar ustuvor masalalardan biri sifatida qaralmoqda.

M A V Z U G A  O I D  A D A B I Y O T L A R  S H A R H I
Baholash faoliyatini ilmiy-nazariy jihatlarini tadqiqot etish, shu jumladan, ko‘chmas mulk bozorini baho-

lashning institutsional asoslarini yanada takomillashtirishning ilmiy-nazariy asoslari qator xorijiy va mahalliy 
iqtisodchi olimlar, amaliyotchi mutaxassislar tomonidan tadqiq etilgan.

Xususan, Amerikalik iqtisodchilar J.Fridman hamda N.Ordvey tomonidan yozilgan “Daromad keltiruvchi 
ko‘chmas mulkni tahlil qilish va baholash” nomli qo‘llanmasida mualliflar ko‘chmas mulk bozorini ko‘chmas 
mulkni yaratish, uzatish, faoliyat yuritish va moliyalashtirishni ta’minlaydigan bozor mexanizmlarining o‘zaro 
bog‘langan tizimi sifatida tushuntiradi [2].

MDH iqtisodchi olimlaridan hisoblangan S.N.Goveyko: “Ko‘chmas mulk bozorini baholash faoliyatiga 
raqamli iqtisodiyot elementlarini joriy etish, shu jumladan, baholash uchun zarur bo‘lgan ma’lumotlarni yig‘ish, 
qayta ishlash, ularga kirish, yangilash uchun zamonaviy IT-texnologiyalar (bulutli texnologiyalar, blokcheyn 
texnologiyalari, ma’lumotlarni qazib olish) va baholash obyektlarining xususiyatlari to‘g‘risidagi ma’lumotlarni 
o‘z ichiga olgan ma’lumotlar bazalari, BigData, sun’iy intellekt texnologiyalardan foydalanish zarur[3] ekanligini 
ta’kidlagan.

Rossiyalik iqtisodchi L.V.Slezko o‘zining ilmiy-tadqiqot ishlarida “Rossiya Federatsiyasida ko‘chmas mulk 
bozorini baholashga oid bo‘lgan baholash yondashuvlari korporatsiyaning ko‘chmas mulkini biznes qiyma-
tini oshirish nuqtayi nazaridan baholashda daromadli yondashuv (pul oqimlarini diskontlash) usuli eng mos 
ke lishini ta’kidlagan” [4].

Mamlakatlarda ko‘chmas mulk bozorining rivojlanish darajasini va uning o‘zgarish dinamikasini hisobga 
olgan holda shuni ta’kidlash kerakki, bu masalada ushbu masalani ma’muriy tartibga solish, xususan, davlat 
tomonidan qo‘llab-quvvatlash choralari muhim rol o‘ynaydi. Demak, har bir mamlakatda ko‘chmas mulk bozo-
rini, shu jumladan, uy-joy sektorini rivojlantirishda u yoki bu darajada davlat tomonidan qo‘llab-quvvatlanishi 
kutilmoqda. Shu bilan birga, davlat tomonidan qo‘llab-quvvatlashning faollik darajasi mamlakatlarga qarab har 
xil bo‘lib, bu keyinchalik rivojlangan va rivojlanayotgan mamlakatlarda uy-joy tizimini shakllantirishda farqlarning 
mavjudligini keltirib chiqaradi [5].

Mamlakatimiz iqtisodchi olimlaridan A.Nabixodjayev o‘z tadqiqotlarida ko‘chmas mulkni daromadli yon-
dashuv asosida baholashda qo‘llanilayotgan kapitallashtirish stavkasini hisoblash uchun inflyatsiya indeksidan 
foydalanishni taklif etadi. Bunda inflyatsiya indeksi hisoblash uchun tanlangan valyutaga muvofiq bo‘lishi lozim-
ligini qayd etadi.

Bazaviy inflyatsiya – bu inflyatsiyaning bir qismi bo‘lgan va o‘zida ma’muriy hamda mavsumiy omillarning 
narxlardagi ta’sirini hisobga olmagan holda tovar va xizmatlar narxlarining erkin o‘zgarishini (dinamikasini) aks 
ettiruvchi ko‘rsatkich ekanligini ko‘rsatib o‘tadi [6].

T A D Q I Q O T  M E T O D O L O G I YA S I
Maqolada ilmiy abstraksiyalash, qiyoslash usuli, ekspert baholash, iqtisodiy kuzatish, monografik tad-

qiqotlar, sotsiologik kuzatishlar va ularning natijalarini tahlil qilish, dinamik tahlil va chiziqli bog‘lanishlar usulla-
ridan foydalanilgan.

N A T I J A  V A  M U H O K A M A
Bozor iqtisodiyoti mulkchilikning turli shakllariga asoslanishi bilan ko‘chmas mulk bozori bilan chambarchas 

bog‘liqdir. Shuningdek, ko‘chmas mulk bozori dunyo mamlakatlari yalpi boyligining asosiy qismini tashkil etadi. 
Iqtisodiyotning yirik tarmog‘i sifatida ko‘chmas mulk bozorining ahamiyati shundan iboratki, iqtisodiy faoliyatni 
tashkil etish, sanoat tarmoqlari faoliyatini yuritish, aholini uy-joylar bilan ta’minlash bilan bog‘liq iqtisodiy muno-
sabatlarning zamirida ko‘chmas mulk bozori va u bilan bog‘liq bo‘lgan moliyaviy-iqtisodiy munosabatlar yotadi.

Shu bois ko‘chmas mulk bozorining ilmiy-nazariy asoslarini tadqiq etish orqali mulk bozorining rivojlanishi 
haqida tegishli gipotezalarni shakllantirish, nazariy asoslari orqali ko‘chmas mulk bozori faoliyatiga oid baho-
lash va investitsion qarorlar qabul qilishni tahlil etish zaruriyati yuzaga keladi.

Bugungi kunda baholash faoliyatini tartibga solish, ushbu faoliyatni davlat tomonidan muvofiqlashtirish, 
uning uslubiy ta’minotini, novmativ-huquqiy bazasini takomillashtirib borish, baholash faoliyati ishtirokchilari, 
xususan, professional ishtirokchilari faoliyatini litsenziyalash, baholovchilarga malaka serfitikatlarini berish, 
umuman olganda mazkur faoliyatni baholash xizmatlari bozori bilan yaxlit holda tartibga solish murakkab bir 
mexanizmni tashkil etadi, albatta. Ushbu faoliyat xizmatlar bozori segmentining muhim bir tarmog‘i hisoblangan, 
baholash xizmatlari bozorida doimiy harakatda bo‘lishini inobatga olsak, baholash faoliyatini tartibga solish ham 
muhim o‘rin egallaydi.

Baholash faoliyatini tartibga solish mexanizmi tuzilmasining instrumental, institutsional va funksional tarkib-
larini ko‘rib o‘tishdan oldin “mexanizm” tushunchasiga aniqlik kiritib olish, uni nazariy jihatdan ko‘rib chiqish 
muammosi mavjud.

yonida hamda ko‘chmas mulkni baholash faoliyati va uni tartibga solish mexanizmini tadqiq etish orqali uning 
institutsional asoslari va funksional tarkiblarini tavsiflashda bir qator muammoli masalalar amalda mavjud.

Mazkur ilmiy tadqiqotning asosiy xususiyati shundan iboratki, ko‘chmas mulk bozorining ilmiy-nazariy asosla-
rini tadqiq etish orqali mulk bozorining rivojlanishi haqida tegishli gipotezalarni shakllantirish, nazariy asoslar orqali 
ko‘chmas mulk bozori faoliyatiga oid baholash va investitsion qarorlar qabul qilinishini tahlil etishdan iboratdir.

N.V.Gorodnova va N.Mavrina tomonidan ko‘chmas mulk bozorini boshqarishning iqtisodiy jihatlari borasida 
olib borilgan ilmiy-tadqiqotlarda quyidagicha ta’kidlanadi: “Ko‘chmas mulk bozori tarixidan ma’lumki, turar-joylar 
bilan bog‘liq munosabatlarni o‘zid aks ettirgan ko‘chmas mulk bozoriga oid huquqiy yondashuvlar bozorga 
ta’rif beriladigan iqtisodiy yondashuvlardan oldin mavjud bo‘lgan. Ya’ni “ko‘chmas mulk” kategoriyasi qadimgi 
Rim imperiyasi davridayoq huquqiy talqin etilib, ushbu davlatda mulklar yirik ikkita toifaga, jumladan, ko‘char 
va ko‘chmas mulklarga ajratishgan. Bu borada, roman-german huquq oilasi ilmiy tadqiqot ishlarida rim huquqi 
– davlatdagi mavjud yer uchastkalari (maydonlari), yer osti tabiiy boyliklari, mulkdorga taalluqli bo‘lgan yerlar 
hisobidan boshqalarning mehnati orqali yaratilgan barcha narsalar “ko‘chmas mulk” sifatida baholangan. Bu 
borada yer uchastkasi asosiy ko‘chmaslik xususiyatiga ega hisoblangan. Ular tomonidan quruqlikda mavjud 
bo‘lgan barcha narsalar yer yuzasining tabiiy yoxud sun’iy qismi, ya’ni “res soli” deya atalgan. Ahamiyatlisi, 
ularning fikricha, yer bilan bog‘liq bo‘lgan, uning yuza qismiga mustahkamlangan (tabiiy yoki sun’iy) narsalar 
yerning ajralmas tarkibiy qismi, ekanligi e’tirof etilgan”.[7]

“Mexanizm” tushunchasi iqtisodiyot sohasiga keng miqyosda tatbiq etilmoqda va “moliyaviy mexanizm”, 
“boshqaruv mexanizmi”, “ijtimoiy-iqtisodiy taraqqiyot mexanizmi” kabi tushunchalarga bo‘lib ifodalanmoqda. 
“Mexanizm” tushunchasi ayrim paytlarda tizimdagi holatning majmuasini (masalan, “moliyaviy mexanizm” – 
moliyaviy tizim holatining umumiy ko‘rinishini), boshqa paytda esa, taraqqiyotning asosiy harakat manbasi, 
tizimning asosiy elementi, uning boshqa elementlar bilan o‘zaro ta’sir etish xususiyatlarini anglatadi.[8]

Ushbu tushuncha yuqorida ta’kidlaganidek, iqtisodiyot tarmoqlaridan biri bo‘lgan baholash xizmatlari bozo-
rida hosil bo‘lishi bevosita, uning “iqtisodiy mexanizm” tushunchasini bilan bog‘liqlikda talqin etilishini taqozo 
etadi. Yuqoridagilardan ko‘rinib turibdiki, iqtisodiy mexanizm tushunchasi “iqtisodiy tizim”lar bilan bevosita bog‘liq.

Iqtisodiy tizim – ma’lum bir davr va makonda jamiyatdagi turli xo‘jalik yurituvchi subeektlar o‘rtasida iqtisodiy 
munosabatlar, aloqalar, jarayonlarni bir butun holda, muayyan tarzda tarkib topishi va tartibga solinishini ifoda-
laydi. Shuningdek, u “ishlab chiqarish, daromad va uni taqsimlashga doir qarorlar qabul qilish va uni amalga 
oshirish mexanizmlari va institutlari (tartiblari) majmuyidir”.[9] Keyingi paytlarda, “iqtisodiy mexanizm” xo‘jalik 
yurituvchi subyektlar faoliyatining bozor iqtisodiyoti talabi asosidagi boshqaruvning, hukumat vazifalariga mos 
ravishda tartibga keltirilish holati ko‘rinishida ham tasavvur qilinmoqda.[10]

Avvalombor shuni ta’kidlash joizki, baholovchi baholash yondashuvlari va usullarini asosli ravishda tanlash 
va qo‘llash baholovchining malakasidan kelib chiqqan holda o‘zi mustaqil tanlaydi va bu jarayonga mulk huquq 
egasi, buyurtmachi va uchinchi shaxslar aralashishi mumkin emas. Mustaqil baholovchi baholash yondashuv-
lari va usullarini asosli ravishda tanlash va qo‘llash uchun zarur va yetarli bo‘lgan hajmda baholash obyekti 
haqida axborot va bozorga oid axborotni yig‘ish va tahlil qilishi kerak.[11]

Ayni vaqtda baholovchi tashkilotlarning amaliy faoliyati o‘sib borayotgan zamonaviy talablarni qoniqtirma-
yapti. Baholash ishlari bir qator hollarda yuzaki va past professional darajada o‘tkazilmoqda.

“Baholash faoliyati to‘g‘risida”gi qonunga muvofiq va mustaqil baholash tizimini yanada rivojlantirish, baho-
lash xizmatlarining malakasi hamda sifatini oshirish, baholovchi tashkilotlar faoliyatini tartibga solishning sama-
rali usullarini tatbiq etishni taqozo etmoqda.

1-rasm: O‘zbekistonda baholash tashkilotlarini tashkil etishdagi ustav kapitalini shakllantirishga oid talablar1

1 Muallif ishlanmasi. Manba: https://lex.uz/docs/1347811

Yuqoridagi rasm ma’lumotlarida mamlakatda baholash tashkilotlarini tashkil etishda ularning ustav kapi-
talini shakllantirish bilan bog‘liq bo‘lgan talablar aks ettirilgan.

Yuqorida ko‘rib chiqilganlar asosida ta’kidlash o‘rinliki, baholash faoliyatini tartibga solish mexanizmi – bu 
baholash xizmatlari bozorida ushbu faoliyatni davlat yoki o‘zini o‘zi boshqarish organlari tomonidan nazorat 
qilish usullari, shakllari va asosiy vositalari hisoblanib, unda mazkur faoliyat ishtirokchilari (davlat, baholash 
kompaniyalari, baholovchilar, baholash tashkilotlarining professional birlashmalari va h.k) mazkur faoliyat davo-
mida o‘zaro munosabatlarini ifoda etuvchi va muvofiqlashtirib turuvchi tizimlar majmuasidir (2-rasm).

2-rasm: Baholash faoliyatini tartibga solish bilan bog‘liq bo‘lgan mexanizmlar2

Baholash faoliyatini tartibga solish mexanizmining obyekti – baholash faoliyati ishtirokchilari (suybektlari) 
o‘rtasida vujudga keluvchi munosabatlardir. Shu sababli, ushbu faoliyat ishtirokchilari bo‘lgan baholash faoliyati 
subyektlari faoliyatini ko‘rib o‘tish maqsadga muvofiq (3-rasm).

3-rasm: Baholash faoliyatining subyektlari [12]

Ko‘chmas mulk obyektlarining mohiyatini aniqlovchi ko‘rsatkichlar umumiy va ma’lum obyektga tegishli 
bo‘lgan turlarga bo‘linadi. Masalan, yer qishloq joylarda insonlarning yashashlarini va millatning ijtimoiy-hududiy 
rivojlanishini ta’minlovchi manfaat bo‘lib xizmat qiladi. Daromad manbayi bo‘lgan yer – qishloq xo‘jalik ishlab 

2 Muallif tomonidan tadqiqot natijalari asosida tuzilgan.

Schiqarishining asosi, mustaqil murakkab (qurilgan binolar, inshootlar va h.k.lar bilan iqtisodiy aloqada) inves-

titsiyalash obyekti, milliy boylikning bir qismi, soliqqa tortish obyekti, tabiat boyliklari manbayi (ko‘chmas mulk 
obyektlari orasida yagona) hisoblanadi.[13]

Yuqorida ko‘rib chiqilgan baholash faoliyatini tartibga solish va ushbu faoliyatni muvofiqlashtirish borasidagi 
ishlarni davlat tomonidan amalga oshirilishida bir qancha instrumentlardan keng foydalaniladi. Baholash faoli-
yatini tartibga soluvchi asosiy instrumentlarni quyidagi rasmdagi chizmaga ko‘ra tasvirlash mumkin (4-rasm).

4-rasm: Baholash faoliyatini tartibga solishning asosiy instrumentlari3

Keltirilgan chizmada baholash faoliyatini tartibga solish davomida davlat tomonidan foydalaniladigan asosiy 
unsurlar ifodalangan. Mazkur instrumentlar orqali, masalan faoliyatni litsenziyalash bilan birgalikda davlat 
baholovchi tashkilotlarning faoliyatini nazorat ham qiladi. Sababi, ular tomonidan qonun buzilishi holatlariga 
yo‘l qo‘yilgan taqdirda, mazkur instrument orqali baholash tashkilotlari faoliyatini to‘xtatiladi yoxud tugatiladi.

Mazkur instrumentlardan foydalangan holda baholash faoliyatini mamlakatimizda davlat tomonidan tarti-
blashtirish bo‘yicha bir qancha davlat organlari, tashkilotlarining tegishli vakolatlari O‘zbekiston Respublikasi 
Prezidentining “Baholash xizmatlari bozorini yanada rivojlantirish chora-tadbirlari to‘g‘risida”, O‘zbekiston Res-
publikasi Prezidentining 2019-yil 14-yanvardagi “O‘zbekiston Respublikasi Davlat aktivlarini boshqarish agen-
tligi faoliyatini tashkil etish to‘g‘risida”gi qarorlari va 2019-yil 14-yanvardagi PF-5630-son “Davlat aktivlarini 
boshqarish, monopoliyaga qarshi kurashishni tartibga solish tizimini va kapital bozorini tubdan takomillashtirish 
chora-tadbirlari to‘g‘risida”gi Farmonlarida belgilab berilgan (1-jadval).

1-jadval: Baholash faoliyatini tartiblashtirish bo‘yicha davlat organlari, tashkilotlarining tegishli vakolatlari 
taqsimoti4

Davlat organlari, tashkilotlarining nomi Baholash faoliyatini tartiblashtirish bo‘yicha vakolatlari
O‘zbekiston Respublikasi Prezidenti huzuridagi Loyiha 
boshqaruvi milliy agentligi qoshidagi Akkreditatsiya 
markazi

Baholash tashkilotini akkreditatsiya qilish tartib-taomillarini 
joriy qilish

Korporativ boshqaruv ilmiy-ta’lim markazi Baholovchining malaka sertifikatini berish

O‘zbekiston Respublikasi Davlat aktivlarini boshqarish 
agentligi

Baholash faoliyatida davlat tomonidan tartibga solish va 
mulkni baholash standartlarini tasdiqlash bo‘yicha huquqiy 
vorislik qilish

3 Muallif tomonidan ishlab chiqilgan.
4 Muallif tomonidan ishlab chiqilgan.

Baholash faoliyatini tartibga solishning institutsional tuzilmasi yuqorida ko‘rib o‘tilganidek, baholash faoliya-
tini tartibga solishda bevosita ishtirok etuvchi davlat organlari, tashkilotlari va o‘zini-o‘zi boshqarish mexanizmi-
dagi baholovchi tashkilotlar uyushmalari, baholovchilar jamiyatlarining baholash obyektiga nisbatan faoliyat 
ko‘rsatishi quyidagi sxemada ko‘rsatilgan bo‘lib, uning mazmunini ijtimoiy-iqtisodiy sistemologiyaga asoslangan 
zamonaviy mulk to‘g‘risidagi multifan qoidalariga muvofiq o‘rganish va talqin qilish mumkin.

Aytish joizki, sxemada baholashning jahon amaliyotidagi turli mulkni baholash faoliyati va uni tartibga soli-
shning barcha mavjud modellari mujassamlashgan.

5-rasm: Baholash faoliyatini tartibga solishning funksional – tuzilmaviy sxemasi [14]

Ushbu sxemada: VT – holis baholovchi tashkilot (firma); O – baholash obyekti va uning egasi; D – turli 
mulkni baholash faoliyatini tartibga solish (muvofiqlashtirish va nazorat qilish)ga vakolatli bo‘lgan davlat regul-
yativ organlari; N – baholovchilarning o‘zini o‘zi tartibga soluvchi (muvofiqlashtiruvchi) nodavlat notijorat tash-
kilotlari.

Baholash faoliyatini davlat tomonidan muvofiqlashtirish ishlari ikki shaklda olib boriladi (6-rasm).

6-rasm: Baholash faoliyatini davlat tomonidan muvofiqlashtirishning asosiy shakllari

Baholash faoliyatini davlat tomonidan muvofiqlashtirishning asosiy shakllaridan biri hisoblangan, baholash 
standartlari o‘zaro bog‘liq norma va qoidalar majmuyidan iborat bo‘lib, ular o‘zida baholash tushunchalari va 
prinsiplarini, baholash faoliyatida qo‘llaniladigan atamalar va ta’riflarni, qiymat turlariga qo‘yiladigan talablarni, 
boshlang‘ich axborotga qo‘yiladigan talablarni, baholash o‘tkazish tartibini, baholash usullarining qo‘llanish 
xususiyatlari, baholash natijalarini rasmiylashtirishga qo‘yiladigan talablarni va boshqa talablarni aks ettiradi.

O‘zbekiston Respublikasining “Baholash faoliyati to‘g‘risida”gi qonuniga muvofiq baholash faoliyati litsen-
ziya asosida amalga oshiriladi. Baholash faoliyatini litsenziyalash tartibi O‘zbekiston Respublikasi Vazirlar Mah-
kamasi tomonidan belgilanadi. Baholash faoliyatini litsenziyalashni amalga oshiruvchi organ baholovchi tashki-
lotning qonun hujjatlarida belgilangan litsenziya talablariga va shartlariga rioya etishi ustidan nazoratni amalga 
oshiradi. O‘zbekiston Respublikasi Prezidentining 2018-yil 1-iyundagi “Baholash xizmatlari bozorini yanada 
rivojlantirish chora-tadbirlari to‘g‘risida”gi qaroriga muvofiq, baholash xizmatlari bozorini yanada rivojlantirish, 
baholovchilarning professionallik darajasi va ko‘rsatilayotgan xizmatlar sifatini oshirish, mazkur sohada bajari-
ladigan ishlarning xolisligi va sifati ustidan nazoratni kuchaytirish maqsadida baholash faoliyatini litsenziyalash 
va baholash tashkilotlari ustav kapitali (ustav jamg‘armasi)ning eng kam miqdoriga bo‘lgan talabni bekor qilindi. 
Qolaversa, baholovchi tashkilotlarni O‘zbekiston Respublikasi Prezidenti huzuridagi Loyiha boshqaruvi milliy 
agentligi qoshidagi Akkreditatsiya markazida akkreditatsiya qilish tartib-taomillarini joriy qilish belgilab olindi.

Baholash faoliyatini davlat tomonidan muvofiqlashtirish bir nechta yo‘nalishlarda olib boriladi (7-rasm).

7-rasm: Baholash faoliyatini tartibga solishning asosiy yo‘nalishlari5

 
Mazkur yo‘nalishlar mulk qiymatini baholash xizmatlari bozori mexanizmidan kelib chiqqan holda baholash 

faoliyatini yanada takomillashtirish va rivojlantirish, pirovardida mulk qiymatining adolatli baholash jarayonining 
shakllanishini nazarda tutadi.

Baholash faoliyatini tartibga solishdagi umumiy mexanizmlar ko‘rib o‘tilganda, faoliyatni o‘zini-o‘zi tartibga 
solish va muvofiqlashtirish borasidagi mexanizm ifodalangan edi. Baholash faoliyatini tartibga solishning funk-
sional – tuzilmaviy sxemasiga asosan, o‘zini-o‘zi tartibga solish mexanizmi baholash faoliyatini tartiblashtir-
ishdagi muhim institutsional tuzilma hisoblanadi. Quyida, aynan, baholash faoliyatini o‘zini-o‘zi tartibga solish 
mexanizmiga doir rasm keltirilgan (8-rasm).

Ushbu mexanizmdagi faoliyat baholovchi tashkilotlarning professional birlashmalari, baholovchilarning 
jamiyatlari va assotsiatsiyalari orqali amalga oshiriladi.

8-rasm: Baholash faoliyatida o‘zini-o‘zi tartibga solishning asosiy shakllari

Boshqa sohalar singari, baholash faoliyatini tartibga solish bilan bog‘liq bo‘lgan institutsional asoslar mam-
lakatning ijtimoiy-iqtisodiy siyosatiga chambarchas bog‘liqdir. Sababi, institutsional tartibni tashkil etuvchi davlat 
organlari, tashkilotlari hamda jamoat birlashmalarining faoliyatini rivojlantirish aynan davlatning asosiy funksi-
yalaridan biri hisoblanadi.

5  Muallif tomonidan tadqiqot natijalari asosida ishlab chiqilgan.

X U L O S A
Yuqorida shakllantirilgan fikr va mulohazalar asosida baholash faoliyatini tartibga solish mexanizmi tuzil-

masining instrumental (instrumentlari), institutsional va funksional tarkiblari mulk qiymatini baholash xizmat-
lari bozori faoliyatini rivojlantirishga qaratilgandir va ular o‘zaro bog‘liq ravishda tavsiflanadi. Bundan tashqari 
baholash faoliyatining institutsional tuzilmasi mavjud bo‘lib, uning mazmunini ijtimoiy-iqtisodiy sistemologiyaga 
asoslangan zamonaviy mulk to‘g‘risidagi multifan qoidalariga to‘g‘ri keladi.

Ko‘chmas mulk bozorini baholashning institutsional asoslari va ularning tahlili bo‘yicha quyidagi il miy-
nazariy xulosa va tavsiyalar shakllantirildi:

birinchidan, ko‘chmas mulk bozorini baholashning institutsional asoslarini o‘rganishda “mexanizm”, “iqti-
sodiy mexanizm” va “iqtisodiy tizim” kabi tushunchalar va ularning o‘zaro bog‘liqligi ilmiy va amaliy jihatdan 
asoslandi;

ikkinchidan, ko‘chmas mulk bozorining tuzilishini tavsiflashda uchta asosiy yondashuvdan ya’ni, institut-
sional yondashuv, obyekt turi bo‘yicha yondashuv va reproduktiv yondashuvdan foydalanish tavsiya etildi;

uchinchidan, baholash faoliyatini tartibga solish va ushbu faoliyatni muvofiqlashtirish borasidagi ishlarni 
davlat tomonidan amalga oshirilishida foydalaniladigan asosiy instrumentlar va mexanizmlar tavsiya etildi;

to‘rtinchidan, baholash faoliyatini tartibga solishning asosiy yo‘nalishlari belgilab berildi va mazkur yo‘na-
lishlar mulk qiymatini baholash xizmatlari bozori mexanizmidan kelib chiqqan holda baholash faoliyatini yanada 
takomillashtirish va rivojlantirish, pirovardida mulk qiymatining adolatli baholash jarayonining shakllanishini 
nazarda tutishi asoslab berildi;

beshinchidan, baholash faoliyatini tartibga solishning funksional – tuzilmaviy sxemasiga asosan o‘zini-o‘zi 
tartibga solish mexanizmi baholash faoliyatini tartiblashtirishdagi muhim institutsional tuzilma ekanligi ilmiy aso-
slandi.

